«Печора кӧсйӧны вӧчны туризм, сы лыдын и круизнӧй туризм, сӧвмӧдан шӧр плӧщадкаяс пиысь ӧтиӧн»

Та йылысь юӧртіс Коми Республикаса Юралысьӧс вежысь Александр Буров Печораӧ ветлӧм бӧрын кывкӧртӧдъяс вӧчигӧн.

«Печоралӧн да Печора районлӧн культура да рекреация боксянь сӧвмӧмын озыр верманлуныс, - тӧдчӧдіс А.Буров. - Торйӧн нин, меставывса власьт 2013 воӧдз кӧсйӧ стрӧитны Бызӧвӧй грездын историко-культурнӧй комплекс, мый пырас «Печора — зарни берегъяс» балаӧ. Тайӧ комплексыс лоӧ оз сӧмын шойччанінӧн да мероприятиеяс нуӧданінӧн, туристъясӧн лоысьясӧс велӧданінӧн, но сідзжӧ сійӧ инӧн, кысянь кутасны петны Войкытш да Войвывберд Ураллӧн гӧраясті да парма юясті пода да вавывса походъясӧ. Тайӧ планъяссӧ олӧмӧ пӧртӧм могысь планируйтӧны ньӧбны ляпкыдінті ветлыны вермысь туристическӧй комфортабельнӧй судно».

Но кыдзи тӧдчӧдіс Коми Республикаса Юралысьӧс вежысь,  кӧсйӧмъяссӧ олӧмӧ пӧртӧмӧдз ылын на. Сылӧн чайтӧм серти, ӧнія кадӧ абу на колана вӧзйӧмыс Печора мутасын туристическӧй инфраструктура сӧвмӧдӧм кузя. Но колӧ шуны, мый туризм лӧсьӧдӧм кузя колана бизнес-планъяс да балаяс  дасьтӧмын удж котыртан да методика боксянь отсӧг дась сетны Коми Республикаса экономика сӧвмӧдан министерство муниципалитетъяскӧд ӧтув. Тайӧ водзӧ вылӧ кокньӧдас пыртны верктуя балаяссӧ канмусянь отсӧг сетан республиканскӧй да федеральнӧй  уджтасъясӧ.

Коми Республикаса Юралысьӧс вежысь тшӧктіс министерствояслы да ведомствояслы Печораса власьтсянь да бизнессянь отсалӧмӧн пырӧдчыны туристическӧй инфраструктура лӧсьӧдӧмӧ, мый колӧ верктуя балаяс сӧвмӧдӧм могысь. А. Буровлӧн чайтӧм серти, меставывса власьтъяслы  ӧнісянь нин колӧ кутны тӧд вылӧ сёян-юан, оланін, шойччанінӧ йӧзӧс нуан-ваян инфраструктура, а сідзжӧ дасьтыны туристъяскӧд уджалӧм вылӧ специалистъясӧс.

